Agenda Senedd 
Undeb Myfyrwyr Prifysgol Bangor
Nos Fawrth Hydref 11 2011 – Ystafell Bwyllgor UM 
   6:45pm

Cyn y cyfarfod, cynhelir dadl yn dechrau am 6pm – mae ei fynychu’n ddewisol
a. Sylwadau Agoriadol y Llywydd (yn absenoldeb Cadeirydd etholedig)

i. Polisïau UM
ii. Twitter

b. Gilotîn

c. Ymddiheuriadau
d. Hysbysu Etholiadau
i. Cadeirydd Democratiaeth
ii. 2 le i Seneddwyr ar y Pwyllgor Gweithdrefnau Democrataidd
iii. 2 le i Seneddwyr ar y Pwyllgor Etholiadau
iv. 2 le i fyfyrwyr cyffredin ar y Pwyllgor Etholiadau
e.
Etholiad Arbennig ar gyfer Cadeirydd Democratiaeth
f.
Ceisiadau am Hawliau Siarad
g.          Cofnodion o’r cyfarfod diwethaf
a. 04/04/10: Gohiriwyd y cyfarfod am na chyrhaeddwyd cworwm; ni thrafodwyd unrhyw fusnes. Anfonwyd yr holl gynigion at CCB mis Mai i’w trafod.
Eitemau Sefydlog 
1. Gwelliannau Cyfansoddiadol
2. Polisïau 






[Dyrannwyd Un Awr]

a. Is-Ddeddf 4: Cyfarfod Cyffredinol
b. Cynigion UMCB - Facebook a Digwyddiadau Facebook 

3. Adroddiadau







[6 Munud]
a. Adroddiadau’r Pwyllgor Gwaith a’r Pwyllgorau
4. Cwestiynau






[10 Munud]
5. Cynnydd Polisi






[10 Munud]
a. Dim Goddefgarwch
b. Cyfryngau Cymdeithasol
6. Eitemau i’w Trafod 





[15 Munud]
a. Modiwlau 20 Credyd (Drew Turner)
b. Arolwg o’r CC (Jo Caulfield)

c. Senedd a’r Maniffesto (Jo Caulfield)

7. Unrhyw Fusnes Arall

Is-ddeddf 4: Cyfarfod Cyffredinol
Mae’r Undeb hwn yn credu:

1.Nad yw is-ddeddfau’r sefydliad wedi’u diweddaru, fel y mae’r cyfansoddiad cyfreithiol.
2.Fod is-ddeddfau’n egluro sut mae sefydliad wedi ei strwythuro’n fewnol, pa reolau a gwerthoedd sydd ganddo a sut y mae’n gweithredu ei fusnes.
3.Y dylai is-ddeddfau, pan fo’n bosib, fod yn hyblyg ac yn galluogi a hwyluso, yn hytrach na bod yn gaeth, yn rhagnodol a gwaharddol.
4. Senedd yw’r man naturiol i drin a thrafod is-ddeddfau.
Mae’r Undeb hwn yn credu ymhellach:

1.Mai’r Cyfarfod Cyffredinol yw prif gorff democrataidd Undeb y Myfyrwyr a’i fod o bwys canolog.  

2. Ei fod yn gyfarfod o bwys cyfreithiol a sefydliadol.  
3.Ei bod yn bwysig fod barn myfyrwyr yn cael ei gynrychioli mor eang ag sydd bosib.
Mae’r Undeb hwn yn Penderfynu:

1.Mabwysiadu’r is-ddeddf fel y’i gosodir isod.
Cynigiwyd gan: Jo Caulfield

Eiliwyd gan: Jez Harvey

Is-ddeddf 4. – Y CYFARFOD CYFFREDINOL A’R CYFARFOD CYFFREDINOL BLYNYDDOL

Dylai’r rheoliad hwn gael ei ddarllen ynghyd â chyfansoddiad UMB, Erthygl C: Cymal 2.
Eiddo’r Senedd a’r Cyfarfod Cyffredinol yw’r is-ddeddf hwn, a gellir ei ddiwygio gan un o’r ddau gorff, yn unol â’u gweithdrefnau.
1. Diben
1.1. Mae’r Cyfarfod Cyffredinol yn bodoli er mwyn:
1.1.1. Trin a thrafod a gosod polisi UM.
1.1.2. Adolygu, tywys, dal i gyfrif a chreu prosiectau ar gyfer Swyddogion UM sy’n Ymddiriedolwyr.
1.1.3. Trafod materion sy’n berthnasol i gorff y myfyrwyr ym Mhrifysgol Bangor.
1.1.4. Pasio cyllideb UM ym mis Hydref a derbyn yr adroddiad blynyddol ac adroddiad y Pwyllgor Etholiadau ym mis Mai.
1.1.5. Cyflawni’r holl ofynion a nodir yn Erthygl 2 Cyfansoddiad Undeb y Myfyrwyr.
2. Amseru
2.1. Caiff dim llai nag un Cyfarfod Cyffredinol ac un Cyfarfod Cyffredinol Blynyddol eu cynnal yn ystod pob blwyddyn academaidd.
2.2. Ni chaiff CC na CCB eu cynnal yn ystod cyfnod o wyliau. Golyga hynny unrhyw amser y tu allan i ddyddiadau cyhoeddedig tymhorau Prifysgol Bangor.
3. Rheolau Sefydlog
3.1. Caiff y Cyfarfod Cyffredinol ei alw, ei hysbysebu a’i redeg yn unol â’r rheolau a amlinellir yn Erthygl C, Cymal 2 o Gyfansoddiad UMB.
3.2. Gall unrhyw aelod sy’n bresennol gynnig unrhyw un o’r cynigion trefniadol canlynol:

3.2.1. Cynnig o ddiffyg hyder yn y Gadair am weddill y cyfarfod.
3.2.2. Her i ddyfarniad y Gadair.
3.2.3. Bod y cynnig yn cael ei drafod mewn rhannau.
3.2.4. Bod y mater yn mynd i bleidlais.
3.2.5. Bod ail-gyfrif yn cael ei gynnal.
3.2.6. Bod trefn busnes yn cael ei newid.
3.3. Er mwyn i gynnig trefniadol gael ei basio rhaid iddo gael ei gytuno arno gan fwyafrif syml o’r rheiny sy’n bresennol ac yn gymwys i bleidleisio.
3.4. Agenda

3.4.1. Caiff holl fyfyrwyr cofrestredig Prifysgol Bangor a’r Swyddogion sy’n Ymddiriedolwyr y cyfle i osod eitemau ar yr agenda, a byddant yn derbyn yr agenda a’r papurau o leiaf wythnos cyn y cyfarfod.
3.5. Cynigion i’w Trafod
3.5.1. Caiff cynigion eu trafod yn y cyfarfod os ydynt:
3.5.1.1. Yn cael eu cyflwyno erbyn y terfyn amser priodol ar gyfer cynigion, neu’n cael eu derbyn gan y Pwyllgor Gweithdrefnau Democrataidd fel cynnig brys.

3.5.1.2. Wedi’u paratoi yn y fformat y cytunir arno, h.y. ‘Undeb yn Credu, Undeb yn Credu Ymhellach ac Undeb yn Penderfynu’.
3.5.1.3. Wedi’u cynnig a’u henwebu gan ddau fyfyriwr cofrestredig / Ymddiriedolwyr sy’n Swyddogion.

3.6. Trafod Cynigion
3.6.1. Caiff cynigion eu trafod yn y dull canlynol:
3.6.1.1. (a.) Araith o blaid (2 funud), eiddo’r cynigydd
3.6.1.2. (b.) Araith yn erbyn (2 funud), agored
3.6.1.3. (c.) Trafodaeth fasged – rhaid iddi fod yn gytbwys; bydd yn para gyhyd â’i bod yn gytbwys neu nes bod y Cadeirydd yn penderfynu ei bod er budd gorau’r cyfarfod i symud ymlaen (1 funud yr un).
3.6.1.4. (d.) Cwestiynau anffurfiol, gall y rheiny sy’n bresennol ofyn cwestiynau gan y cynigydd er mwyn cael eglurhad am wybodaeth.
3.6.1.5. (e.) Crynodeb (1 funud), eiddo’r eilydd.
3.6.1.6. (f.) Pleidlais.
3.7. Pleidleisio 

3.7.1. Caiff cynigion polisi a newidiadau i’r agenda eu hymdrin â nhw drwy bleidlais fwyafrif syml; mae newidiadau i is-ddeddfau cyfansoddiadol yn gofyn am fwyafrif o ddwy ran o dair.
3.7.2. Bydd pleidleisio yn cymryd lle drwy godi llaw.
3.7.3. Amlinellir cworwm at ddibenion pleidleisio yn Erthygl 2 Cyfansoddiad Undeb y Myfyrwyr.
4. Is-bwyllgorau Senedd
4.1. Mae’r canlynol yn is-bwyllgorau’r Cyfarfod Cyffredinol / CCB:

4.1.1. Pwyllgor Gwaith
4.1.1.1. Yr Ymddiriedolwyr sy’n Swyddogion yw aelodau’r Pwyllgor Gwaith sydd â phleidlais, sy’n bodoli fel cyfarfod rheolaidd, ffurfiol, gweithredol. Ei brif fusnes yw trafod gweithrediad prosiectau a syniadau a fydd yn gwella bywydau Myfyrwyr ym Mhrifysgol Bangor.
4.1.1.2. Bydd Cyfarwyddwr Undeb y Myfyrwyr a Llywydd UMCB yn aelodau heb bleidlais o’r Pwyllgor Gwaith.
4.1.1.3. Rhaid i’r Pwyllgor Gwaith sicrhau bod holl weithgareddau UM yn ymlynu â holl bolisïau UM.
4.1.1.4. Dylid cyhoeddi Agendâu a Chofnodion y Pwyllgor Gwaith ar wefan UM yn rheolaidd drwy gydol y flwyddyn academaidd.
4.1.1.5. Dylai’r Pwyllgor Gwaith gael ei dywys gan, bod yn atebol i, ac adrodd cynnydd wrth, y Senedd a’r CC / CCB.
4.1.1.6. Mae aelodau’r Pwyllgor Gwaith yn rhydd i strwythuro’r cyfarfodydd fel y gwelant yn ddoeth, cyn belled â bod yr amodau a amlinellir yn yr is-ddeddf hwn yn cael eu hateb.
4.1.2. Pwyllgor Gweithdrefnau Democrataidd
4.1.2.1. Fe fydd yna bwyllgor gweithdrefnau democrataidd sy’n cwrdd o leiaf cyn bob cyfarfod CC/CCB neu Senedd.

4.1.2.2. Yr Aelodaeth fydd:

4.1.2.2.1. Llywydd UM, a fydd yn gadeirydd.
4.1.2.2.2. Dau aelod a etholir o blith yr Ymddiriedolwyr sy’n Swyddogion neu’n Fyfyrwyr.
4.1.2.2.3. Dau aelod o Senedd a etholir yng nghyfarfod Senedd cyntaf y flwyddyn
4.1.2.3. Bydd y pwyllgor gweithdrefnau democrataidd yn gyfrifol am:

4.1.2.3.1. Roi trefn derfynol ar agendâu CCB/CC a Senedd
4.1.2.3.2. Gwirio cynigion am gywirdeb, amwysedd a chyfreithlondeb, ac awgrymu adolygiadau pan fydd angen hynny.
4.1.2.3.3. Cynorthwyo’r Cadeirydd i gyfri’r pleidleisiau a chynghori ar ddyfarniadau.

Cyfrif Facebook Dwyieithog 


Mae'r Undeb hwn yn nodi:

1.
Bod gan Undeb Myfyrwyr Bangor Reoliadau Dwyieithrwydd sydd yn rhoi statws cyfartal i'r Gymraeg a'r Saesneg. 


2.
Bod Cyfansoddiad Undeb Myfyrwyr Bangor yn datgan fod “...gan yr Undeb ymrwymiad i ddwyieithrwydd ym mhob agwedd o'i weithgareddau a'i strwythur.” (Erthygl 1.5.1)


3.
Bod Gweledigaeth Undeb Myfyrwyr Bangor yn datgan fod “...Undeb Myfyrwyr Bangor yn anelu i ddangos arweiniad ar gynhwysiant a hyrwyddiad yr iaith a’r diwylliant Cymraeg.”


4.
Mai un o Werthoedd Undeb Myfyrwyr Bangor yw "Undod - Mae Undeb Myfyrwyr Bangor yn credu fod undod yn hyrwyddo amgylchedd cadarnhaol ac yn cryfhau’r tebygolrwydd o lwyddo."


5.
Bod gan nifer o adrannau o fewn Undeb Myfyrwyr Bangor, megis Undeb Myfyrwyr Cymraeg Bangor, Gwirfoddoli Myfyrwyr Bangor,  Undeb Athletau Myfyrwyr Bangor a Chymdeithasau Myfyrwyr Bangor dudalennau Facebook dwyieithog.


6.
Bod gan Undeb Myfyrwyr Bangor dudalennau Cymraeg 'Undeb Myfyrwyr Bangor' a Saesneg 'Bangor Students' Union' sy’n annibynnol o'i gilydd.


7.
Bod Undeb Myfyrwyr Bangor eisoes wedi cyflogi rhagor o gyfieithwyr i ymdopi â gwaith cyfieithu’r sefydliad.


8.
Hyd ddiwedd y flwyddyn academaidd 2009-2010, roedd gan Undeb Myfyrwyr Bangor un dudalen Facebook ddwyieithog.
Mae'r Undeb hwn yn credu:


1.
Ei fod yn fanteisiol i ddysgwyr Cymraeg weld termau Cymraeg a'r termau cyfatebol yn Saesneg yn agos at ei gilydd er mwyn gwella eu gafael ar y Gymraeg  yn unol â Chyfansoddiad a Gweledigaeth Undeb Myfyrwyr Bangor. (Gweler Nodi 2 a 3.)


2.
Nad yw cynnal tudalennau Facebook Cymraeg a Saesneg ar wahân yn unol â Gweledigaeth "Undod" Undeb Myfyrwyr Bangor. (Gweler Nodi 4.)


3.
Nad yw'r dudalen Gymraeg wastad yn cael ei ddiweddaru mor aml â'r dudalen Saesneg, gan gynnwys uwchlwytho lluniau, diweddariadau statws, adran â chysylltiadau i dudalennau gwefan Undeb y Myfyrwyr a chysylltiadau i UCM.

4.
Byddai cynnal un dudalen ddwyieithog yn sicrhau bod pob dilynwr Facebook Undeb Myfyrwyr Bangor yn cael defnydd o'r un adnoddau heb wahaniaethu oherwydd dewis iaith.

5.
Bod myfyrwyr Cymraeg o dan anfantais gan fod prif ffrwd trafod gweithgareddau Undeb Myfyrwyr Bangor yn digwydd ar y dudalen Saesneg.

Mae'r Undeb hwn yn penderfynu:


1.
Gorchymyn Swyddogion Sabothol Undeb Myfyrwyr Bangor i beidio â defnyddio'r dudalen Cymraeg 'Undeb Myfyrwyr Bangor' a'r dudalen Saesneg 'Bangor Students' Union'.


2.
Gorchymyn Swyddogion Sabothol Undeb Myfyrwyr Bangor i greu a chynnal un tudalen Facebook dwyieithog o dan yr enw 'Undeb Myfyrwyr Bangor Student's Union'.


3.
Gorchymyn Llywydd Undeb Myfyrwyr Cymraeg Bangor a Llywydd Undeb Myfyrwyr Bangor i weithio i gynnwys nod Penderfynu 2 o fewn Rheoliadau Cyfryngau Cymdeithasol a / neu Reoliadau Dwyieithrwydd Undeb Myfyrwyr Bangor yn ystod adolygiad presennol y Cyfansoddiad cyn y daw'r polisi yma i ben.

Cynigiwyd gan: Bwyllgor Gwaith Undeb Myfyrwyr Cymraeg Bangor
Digwyddiadau Facebook Dwyieithog 

Mae'r Undeb hwn yn nodi:

1.
Bod gan Undeb Myfyrwyr Bangor Reoliadau Dwyieithrwydd sydd yn rhoi statws cyfartal i'r Gymraeg a'r Saesneg. 


2.
Bod Cyfansoddiad Undeb Myfyrwyr Bangor yn datgan fod “...gan yr Undeb ymrwymiad i ddwyieithrwydd ym mhob agwedd o'i weithgareddau a'i strwythur.” (Erthygl 1.5.1)


3.
Bod Gweledigaeth Undeb Myfyrwyr Bangor yn datgan fod “...Undeb Myfyrwyr Bangor yn anelu i ddangos arweiniad ar gynhwysiant a hyrwyddiad yr iaith a’r diwylliant Cymraeg.”


4.
Mai un o Werthoedd Undeb Myfyrwyr Bangor yw "Undod - Mae Undeb Myfyrwyr Bangor yn credu fod undod yn hyrwyddo amgylchedd cadarnhaol ac yn cryfhau’r tebygolrwydd o lwyddo."


5.
Bod rhai adrannau o fewn Undeb Myfyrwyr Bangor, megis Undeb Myfyrwyr Cymraeg Bangor, Gwirfoddoli Myfyrwyr Bangor ac Undeb Athletau Myfyrwyr Bangor, yn cyhoeddi digwyddiadau ar Facebook yn ddwyieithog.


6.
Bod Undeb Myfyrwyr Bangor yn creu digwyddiadau Facebook Cymraeg a Saesneg yn annibynnol o'i gilydd.


7.
Bod Undeb Myfyrwyr Bangor eisoes wedi cyflogi rhagor o gyfieithwyr i ymdopi â gwaith cyfieithu’r sefydliad.


8.
Hyd ddiwedd y flwyddyn academaidd 2009-2010, roedd Undeb Myfyrwyr Bangor yn creu digwyddiadau dwyieithog ar Facebook.
Mae'r Undeb hwn yn credu:


1.
Ei fod yn fanteisiol i ddysgwyr Cymraeg weld termau Cymraeg a'r termau cyfatebol yn Saesneg yn agos at ei gilydd er mwyn gwella eu gafael ar y Gymraeg  yn unol â Chyfansoddiad a Gweledigaeth Undeb Myfyrwyr Bangor. (Gweler Nodi 2 a 3.)


2.
Nad yw cynnal digwyddiadau Cymraeg a Saesneg ar wahân yn unol â Gweledigaeth "Undod" Undeb Myfyrwyr Bangor. (Gweler Nodi 4.)


3.
Yn aml nad oes unrhyw westeion yn cael eu gwahodd i'r digwyddiadau Facebook Cymraeg.


4.
Nad oes wastad gysylltiadau rhwng y digwyddiadau Facebook Cymraeg a Saesneg a gall hyn ei wneud yn anodd cael hyd i'r digwyddiad Facebook yn yr iaith arall.


5.
Bod myfyrwyr Cymraeg o dan anfantais gan fod prif ffrwd trafod digwyddiadau yn digwydd ar y dudalen Saesneg.


6.
Bod rhaid i fyfyrwyr dangos eu hargaeledd i allu cyfrannu at sgwrs ar wal ddigwyddiadau Facebook.

7.
Wrth i fyfyrwyr ymateb i fersiynau Cymraeg a Saesneg o'r un digwyddiad, ni all Undeb y Myfyrwyr amcangyfrif yn hawdd faint o bobl bydd yn mynychu eu digwyddiadau.

Mae'r Undeb hwn yn penderfynu:


1.
Gorchymyn Swyddogion Sabothol Undeb Myfyrwyr Bangor, ac unrhyw rai eraill a fydd yn creu digwyddiadau Facebook drwy gyfrif Undeb Myfyrwyr Bangor, i greu un digwyddiad dwyieithog ar gyfer yr achlysur.


2.
Gorchymyn Llywydd Undeb Myfyrwyr Cymraeg Bangor a Llywydd Undeb Myfyrwyr Bangor i weithio i gynnwys nod Penderfynu 1 o fewn Rheoliadau Cyfryngau Cymdeithasol a/neu Reoliadau Dwyieithrwydd Undeb Myfyrwyr Bangor yn ystod adolygiad presennol y Cyfansoddiad cyn y daw'r polisi yma i ben.

Cynigiwyd gan: Bwyllgor Gwaith Undeb Myfyrwyr Cymraeg Bangor 

